Dechrau cerdd yn rhoddi eglurhad o’r ddameg sy yn 10 pennod o Luc gyda rhybudd i bawb feddwl am edifarhau mewn pryd, i’w chanu ar Gwymp y Dail.

1.
Pawb sydd ganddo glustie clir, gwrandewch ar ddifyr ddyfes

A gwelwch fod cryn bart o’r byd tan filen ynfyd fales;

Rhai fu’n dilyn medd-dod maith a rhai’n gybyddion eirwon iaith,

Gwnaiff rhai odineb, arw daith, gan goledd gwaith y gelyn;

Ac ynte sydd i’n denu ni â phob rhyw bleser, ffraethder ffri,

I geisio ein rhwystro at wirDduw Tri gosododd rwydi sydyn.

2.

Yn Luc darllenes trwy fawr glod y ddegfed bennod beunydd;

I bawb o’r byd mae yno yn bod ddiarwybod rybudd;

Ymdeithydd oedd yn mynd yn faith, Jerusalem oedd dechre ei daith,

I Jericho i wirio ei waith neu addoli perffaith ddeilied;

Ond hyd y ffordd, nid ydoedd gall, taro wrth gyswyni hwn a’r llall

Nes darfu’r diwrnod, mawr yw’r gwall, a’i siwrne ar ball gyn belled.

3.

Pan basio’r dydd yn gyfyng gaeth i anialwch aeth tan wylo

A gyr o ladron flinion floedd mor gytun oedd yn gweitio;

Gan rhain fe gadd ei archolli’n fawr trwy arw lid a’i ado ar lawr

Lle bu fo yn gorfedd lawer awr heb obaith mawr ymwared;

A rhyw offeiriad clymiad clau pan welo ei gorffyn, briddyn brau,

Aeth heibio yn llwyr heb ei wellhau nac esmwyth(u ei gaethiwed.

4.

A rhyw Lefiad yn ddi-ball aeth o’r tu arall heibio

A gado’r gŵr mewn cyflwr gwan [ ] byth i anobeithio;

Ond rhyw Samariad gwnaeth ei ran gan godi’r gŵr o’i gyflwr gwan

A’i ddwyn i’w lety, fwyngu fan, trwy felys l(n orfoledd,

A rhoi dwy geiniog gefnog gu trwy eirie teg i ŵr y tŷ

Am edrych trosto yn gryno gry’, rhagorol fu’r drugaredd.

5.

Nid ydyw hon ond dameg drist o eirie Crist ei hunan

Sydd yn perthyn trosti o hyd i bawb o’r byd sy yrŵan;

Yr hen ymdeithydd grefydd groes oedd Adda a’i ryw yn nechre’r oes,

Jerusalem a’i drem pan droes oedd Eden foes hynodol,

A Jericho yw’r nefoedd faith, a’r neb a’i rhwystrodd ar ei daith

Oedd Chwant a Balchder eger iaith sy’n mynnu’r gwaith anianol.

6.

A’r diwrnod oedd ei amser clyd i fyw yn y byd presennol

A’r lladron cas a wnaeth ei frad oedd deulu’r wlad uffernol,

A’r lle gorfeddodd (myfi ’gwn) ydy’r byd anhyfryd hwn

Tan fawr aflendid penyd pwn a’i nasiwn yn yr hen oesoedd,

A’r offeiriad wiwrad waith aeth heibio i’r dyn oedd ar ei daith,

Hwn oedd Mosus foddus faith mewn gwiwlan waith a’i gwelodd.

7. 

A’r Lefiad oedd y gyfreth gaeth yr hon ni wnaeth mo’r daioni

A’r Samariad yn ddi-wad oedd Crist o wlad goleuni,

A’r llety cymwys ddawnus ddydd a gŵr y tŷ i’w garu heb gudd,

Y rhain yw’r eglwys l(n ddi-brudd a theulu’r ffydd gatholig,

A’r hen ddwy geiniog enwog iawn yw’r Testamente gore gawn

I ’mendio ein briwie a sugno’r crawn rhag byw mewn llawn wall unig.

8.

Rym ninne yn ail i Adda faith yn rhodio’r daith fel ynte

Ac os dilynwn hon yn glir nid ydyw’n hir mo’n siwrne;

Ond gwae ni anghofio’r nefol air a ddwedodd Iesu gwir Fab Mair,

Dilynwn wagedd, ffiedd ffair, yn lle gwylio pair y gelyn;

Pan ddêl y Saboth santedd waith mi ’gwnawn o yn siŵr yn waetha’ o’r saith

Trwy galyn mwy ar y gelyn maith sy a’i rwyde ar daith yn rhydyn.

9.

Os awn o’r llwybre, troee trist, ni ddaw mo Grist i’n codi,

Ni chawn ni gwmni neb heb wad ond gelynion gwlad goleuni;

Yn ifanc dylen roddi ein bryd cyn ymlygru â phethe’r byd

Am fynd o hyd i’r nefoedd glyd lle mae dedwyddfyd addfwyn;

Hawdd gan ddynion trawsion tra pan glywon’ ryw gynghorwr da

Ddweud, “Pan elw-i ’n hesb neu’n gla’ mi edifarha’ yn sydyn”.

10.

Pan ddelo henaint neu glwy’ mawr a’r corff ar lawr yn gorfedd

Fe fydd y tafod yn y pen fel darn o bren heb rinwedd;

Fe fydd y clustie yn llwyr drymhau, fe fydd y llyged gwedi cau,

Fe fydd Cydwybod yn cryfhau i gyffesu beiau ein bywyd;

Bydd tragwyddoldeb yn nes(u a ninnau heb ddechrau edifarhau

A’r gelyn fry i’n galw’n frau i gadwynau poenau penyd.

11.

Ni wiw inni alw un gŵr mawr i estyn awr o’n bywyd,

Ni ddown er arian ’chwaith yn ôl o ddalfa tragwyddolfyd;

Pan drotho Grist ei wyneb draw ni chyfyd eilwaith byth mo’i law,

O’r wlad uffernol mi gawn braw’, ond nid yno y daw’r daionus;

Fe’n llwyr losgir oll i gyd fel yr efre fu yn yr ŷd

Ac oni thrown at Dduw mewn pryd cyn mynd i’r dyfnfyd ofnus.

12.

Fe ddarfu i’r Arglwydd ddiodde’ sen, bu ar y pren i’n prynu,

Mae ein hen ddyledion, greulon gri, modd teilwng, wedi talu;

Ond os y ninne sy’n ymroi ac mewn budreddi yn ailymdroi

Ni ddaw mo’r Arglwydd i’n datgloi neu i fywiol roi inni fywyd;

Ond lluniwn ni ein gweddïe yn dda ac edifarhawn cyn mynd yn gla’,

Cawn yn ein diwedd amser da a’n dalfa mewn duwiolfyd. 

Ffynhonnell

Dechrau cerdd yn rhoddi eglurhad or ddameg su’n io pennod o Luc guda rhybydd i bawb feddwl am edifarhau mewn pryd uw chwany ar gwymp y dail.

1.

Pawb sudd ganddo Glisdiau clir gwrandowch ar ddifir ddyfais

a gweliwch fod crun Bart or Bud Tan filen ynfyd fales

rhai fu’n dilin medd dod maith a rhai’n gybyddion Eirwon iaith,

gwneiph rhai odineb arw daith gan goledd gwaith y gelyn

ag ynte sudd in dena ni a phob rhuw bleser phraeth der ffri

i geisio’n rhwysdro at wir Dduw Tri gosododd riwgi sydun

2.

Yn luc darlleniais Trwu fawr glod y ddegfed Bennod Beunydd

i Bawb or bud mae yno’n bod ddiarwybod rybydd

ymdaithudd oedd yn mund yn faith Jerusalem oedd dechre i daith

i Jericho i wirio a waith ne addoli perphaith ddeilied,

ond hud y ffordd nid ydoedd gall Taro wrth gwsun ni hwn ar llall

nes darfu’r diwrnod mawr uw’r gwall ai siwrne ar ball gun belled.

3.

Pan Basio’r dudd yn gyfin gaeth i Anialwch aeth Tan wylo,

a gurr o ladron flinion floedd mor gytun oedd yn gwaetio,

gan rhain fe gadd i Archolli’n fawr Trwy arw lid ai ado ar lawr,

lle bu fo’n gorfedd lawer awr heb obeth mawr ymwared

A rhuw opheiriad Clymaid Clau pan welo i gorphun Briddin Brau,

aeth heibio’n llwyr heb i wellhau nag esmwyth hau ei gaethiwed.

4.

A rhuw lefiad yn ddi ball aeth or Tu arall heibio,

a gado’r gwr mewn Cyflwr gwan Buth i anobeithio,

ond rhyw samariad gwnaeth i ran gan godi’r gwr oi gyflur gwan,

ai ddwyn uw letu fwyn gu fan Trwy felus lan orfoledd,

a rhoi dwu geiniog gefnog gu Trwu eirie Teg iwr y Tu

am edruch Trosdo’n gryno gru rhagorol fu’r drugaredd.

5.

Nid ydiw hon ond dameg drisd o eiriau Crist i hunan,

sudd yn pethun Trosdi o hud i bawb or bud su yr owan,

yr hen ymdaithudd grefudd groes oedd adda ai ruw yn nechre r oes

Jerusalem ai drem pan droes oedd eden foes hynodol

a Jericho uw’r nefoedd faith ar neb ai rhwysdrodd ar i daith

oedd chwant a Balchder eger iaith su’n mynu’r gwaith annianol.

6.

Ar diwrnod oedd i amser clud i fuw’n y Bud presenol,

ar lladron cas a wnaeth i frad oedd deulu’r wlad uffernol

ar lle gorfeddodd myfi gwn ydi’r Bud anhyfrud hwn,

Tan fawr aflendid peund pwn ai nasiwn yn rhenoesoedd,

ar offeiriad wiwrad waith aeth heibio ir dun oedd ar i daith

hwn oedd mosus foddus faith mewn gwiwlan waith ai gwelodd.

7. 

Ar lefiad oedd y gyfreth gaeth a hon ni wnaeth mor daioni

Ar Samariad yn ddi wad oedd Crist o wlad goleini,

ar lletu cymwys ddownus ddudd a gwr y Tu uw garu heb gudd,

y rhain uwr Eglwys lan ddi brudd a theulu’r ffudd galliolg

ar hen ddwy geiniog enfog iawn uw r Tesdamente gore gawn,

i ymendio’n Briwie a sugnor brawn rhag buw mewn llawn wall unig.

8.

Rum nine’n Ail i Adda faith yn rhodio’r daith fel ynte

ag os dilynwn hon yn glir nid ydiw n hir mo’n siwrne,

ond gwae ni Anghofio’r nefol air a ddeydodd Jesu gwir fab mair

dilynwn wagedd ffiedd ffair yn lle gwilio pair y gelun.

pan ddel y Saboth sanctedd waith mi gwnawno n siwr yn waetha or saith,

Trwy galyn mwy ar y gelyn maith su air wyde ar daith yn rhudun.

9.

Os Awn or llwybre Troue Trisd ni ddaw mor Grist in Codi,

ni chawn i gwmni neb heb wad ond gelynion gwlad goleini

yn ifengc dylen roddi’n Brud cun ymlygru a ffethe’r Bud,

am fund o had ir nefoedd glud lle mae dedwdd fud Addfwyn

hawdd gan ddynion Trowsion Tra pan glowon ruw gyngborwr da,

ddeyd pan elwi’n heb ne’n gla mi Edifarhaf yn sydun.

10.

Pan ddelo henaint ne glwu mawr ar Corph ar lawr yn gorfedd,

fe fudd y Tafod yn y pen fel darn o bren heb rinwedd,

fe fudd y Clusdiau yn llwur drymau fe fudd y llygid gwedi cau,

fe fudd Cydwubod yn Cryphau i gyffesu beiau’n Bowyd

Budd Tragyowyddoldeb yn neshau a nine heb ddechre edifarhau

ar gelyn fru in galu’n frau i gadwynau poynau penud.

11.

Ni wiw ini alw un gwr mawr i ysdun Awr on Bowyd

ni ddown er Aarian chwaith yn ol o ddalfa Tragowyddolfud

Pan drotho Grist i wuneb draw ni chyfyd eilwaith Buth moi law

or wlad uphernol mi gawn braw ond nid yno y daw’r daionus

Fe’n llwyr losgir oll i gid fel yr efrau fu yn yr ud,

ag oni thrown at Dduw mewn prud cun mund ir dyfn fiud ofnus

12.

Fe ddarfu ir Arglwydd ddiodde senn Bu Ar y prenn in prynu

mae’n hen ddyledion greulon gri modd Teilwng wedi Talu

ond os ynine su yn ymroi ag mewn budreddi yn Ailymdroi

ni ddaw mor Arglwydd in dad gloi ne i fuwiol roi ini fowyd,

ond lluniwn i ngweddie n dda ag edifarhawn cun munud yn gla

Cawn yn in diwedd amser da an dalfa mewn diwiol fud. 

Hugh Jones Llangwm ai Cant 1749

Teitl yr wynebddalen

Yn ail. Dameg y gwr a syrthiodd ymusg lladron wrth fund o Jerusalem i Jerico chwiliwch Luc. 10. 

Y testun

Argraffwyd yn yr Amwythig tros Evan Ellis. Ysgrifennwyd y dyddiad 1768 mewn llaw ar wynebddalen Bangor 5 (22).

